
   

 

 

 

 

 

 

Uqautait 

Nutqaqpallianginarialiqtut COVID-19 qalagjuarnikkut 
maliqattiaqtakhanginik Arviami 

Qiqaijalirvia 9, 2021 
Iqaluit, Nunavut 

Dr. Michael Patterson, Nunavutim Atanilluaq Nunalaani Aanniaqtailinikkut Havaktimit 

Dr. Michael Patterson, ublumi tuhaqtitijuq tapkuninga uqaqtaminik: 

“Naunaijautigiplugit tadja iidjuhiriliqtait Arviami, nutqaqpallianginarialaqijut inungnut 

aanniaqtailinikkut maliktaujarialiit ilanginnik, aullaqtirlugit Pingattiunmi, Qiqaijalirvia 

10mi. Naunaijattiarninganit qajangnarniit ikajuutauniaqtullu, mikijumik 

nutqaqpallianginarialaqijut maliqattiaqujauhimajut qajangnaikpalliajuq nakuujumiklu 

piumajaanik Arviarmmiut.  

Atuliirluni aqagu, nanminirijaujut havagviitlu angmainarialaqijut, 

angmainarunaittunaqhijut kihimik upalungairumik angmarniaqtut. Iliharviit angmarniaqtut 

imaatut qanurininga 3mi uumani Angmarvikhaanut Upalungaijautikhat Nunavunmi 

Iliharviit, imaalu nutaqqiqiviit angmaffarniaqtut hal;umaqtidjarikhilrarlugit. Hilami 

katimaqatigiiktut imaatut amigaitilarqarniaqtut 25nik inungnik. Igluqpaum iluani 

katimaqatigiiktukhat aimavingmingni kigliqarniaqtut tallimanik inungnik, tapkuallu 

igluqatigiiktut aimavingmingni, kihimi pitqujaujut Arviammiut katimajumagumik 

malruinnaujungnik 2 igluqatigiiktungnik inungnik. Kinaliqaak inuk naunaiqtauhimajuq 

aanniaqtuq COVID-19 qalagjuarnirmik imaaluuniit naunaiqtauhimajuq qajangnaqpiaktuq 

aktuqtaujunut avalingaqtukhaujuq huli. 

Ivjarutit atuqtaujariaqaqtut inungnit tamainit anigaigumik ahianut iglumingnit. 

Tingmitikkut aullaaqtukhaungitut tamangnik Arvianut imaalu Arvianit pitqujaungittut huli. 

Piguqtaulidjavutit ilangit havagviujut havagviitlu angmarnialiqtut Pingatiunmi, kihimi 

ilangit upalungaijariaqaqtut, angmainalimaittunaqhijut. 

Qaffiujut anginiqaqtut pidjutauniaqtun haffuminga ihumaliurutaulutik. Naunaiqtavut 

qanuqtut turrangajunik haffumunga aannialaqihimajut Arviami, havaktit 

aktuqtauhimajunik naunaijaivaktut ihuaqtumik hivituningani imaalu naunaittuqaruiqtuq 

nunangani (imaaluuniit munarijaungittumik) hiamitirninganik. Taimaalu, kapuutikhat 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtakhat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
Tuhaqtipkainikkut 

hailipkaqtauhimajut tamainut inirnirnut nunqatigiiktunut Nunavunmi, aktuqtauninga 

haffuma COVID-19 qalagjuarniup ikiglipkaqhugu hivuanit. Tikidjutaanit haffuma 

aanniarutip, uqaqhimajugut kapuutikhat anginiqarniaqtuq ilanganik umani Nunavutip 

Apqutikhaa.  

Nutaqaqpallianginarialaqijavut inungnut aanniaqtailinikkut maliktaujarialiit ilanginnik 

Arviami, kihimik hamna nakuujumik aullaniaqtuq inuit tamarmik maliqahimmaarumikik 

inungnut aanniaqtailinikkut maliktaujarialiit imaalu maliqagumik inungnut 

aannialiqtailinirmut havaktiinik. Kapurhikhimaitkuvit huli, munaqhitkunut hivajadjavutit 

upautivikharnik naunaiqhilutit. Ikajuqatigiikupta tamapta, nakuuhihungujuq aanniarut 

COVID-19 qalagjuaniq nampaa nunguhungujut.” 

